
Loftslagsmál og umhverfi 

Unnið verður markvisst að allsherjar vitundarvakningu um loftslagsmál með sérstakri áherslu á virkar aðgerðir 

meðal barna og starfsfólks í skóla- og frístundastarfi og víðtækt samstarf við félagasamtök, stofnanir og 

fyrirtæki á sviði umhverfismála. Veittur verður viðeigandi stuðningur til að allir starfsstaðir SFS geti klárað 

innleiðingu Grænna skrefa í starfsemi Reykjavíkurborgar og sambærilegra verkefna. Leitað verður leiða til að 

auka notkun á vistvænum samgöngum barna og starfsfólks og hvatt til ábyrgrar nýtingar efnis og auðlinda. 

Samstarf milli starfsstaða og samstarf við aðila tengda umhverfisvernd og loftslagsbreytingum verður eflt ásamt 

tengingum náms við heimsmarkmið SÞ. Samtal við börn og unglinga um umhverfismál og hnattræn áhrif 

loftslagsbreytinga verði aukið ásamt aðgengi þeirra að námsefni, fræðslu og verkefnum sem fela í sér virka 

þátttöku. Miðstöð útivistar og útináms gegnir lykilhlutverki í stuðningi við skóla- og frístundadeildir í hverfum 

og starfsstaði í skóla- og frístundastarfi borgarinnar. 

Faglegt samstarf og starfsþróun 

Áfram verður fjölbreytt samstarf og starfsþróun undirstaðan í innleiðingu menntastefnunnar. Samstarfi við 

menntavísindasvið Háskóla Íslands verður haldið áfram og komið verður á samstarfi við aðrar deildir Háskóla 

Ísland og aðra háskóla með það að markmiði að efla starfsþróun og rannsóknir. Byggt verður á niðurstöðum 

innlendra og erlendra rannsókna í þróun skóla- og frístundastarfs með aukinni áherslu á sannreyndar aðferðir 

sem sýnt hefur verið fram á að skila árangri. Samstarf við stofnanir og félagasamtök innan sem utan 

Reykjavíkurborgar verður eflt og sérstök áhersla verður á víðtækt samstarf innan og milli hverfa í tengslum við 

verkefnið Betri borg fyrir börn. Áfram verða veittir styrkir úr þróunar og nýsköpunarsjóði skóla- og 

frístundaráðs til að styðja við nýsköpun, stuðla að virku samstarfi og tryggja áframhaldandi gæði og metnað á 

starfsstöðum við innleiðingu á menntastefnu Reykjavíkur. Virkum stuðningi við styrkjasókn í innlenda og 

alþjóðlega sjóði verður haldið áfram til að tryggja nýsköpun, framþróun og aðgang að þekkingu. 

Læsi í víðu samhengi 

Efla á málþroska, læsi og lesskilning allra barna með fjölbreyttum aðferðum á vettvangi alls skóla- og 

frístundastarfsins. Unnið verður með læsi í víðum skilningi og tryggt að börn fái tækifæri til að verða læs á 

umhverfi sitt, samfélag og náttúru. Staðið verður fyrir fjölbreyttri starfsþróun og stuðningi við lærdómssamfélög 

verður haldið áfram. Miðja máls og læsis mun gegna þar lykilhlutverki með stuðningi við skóla- og 

frístundadeildir í hverfum og alla starfsstaði í skóla- og frístundastarfi borgarinnar. Sérstök áhersla verður lögð á 

að efla virkt fjöltyngi og læsi meðal annars með auknu samstarfi við foreldra fjöltyngdra barna. Unnið verður að 

því að koma á mælaborði um læsi svo hægt sé að tryggja að aðgerðir séu að skila árangri. 

Valdefling, vellíðan og velferð barna 

Með barnasáttmála SÞ að leiðarljósi, lýðræði og virka þátttöku, verður lögð áhersla á  aukna félagsfærni og 

sjálfseflingu allra barna. Leitast verður við að valdefla öll börn með því að skapa tækifæri til virks samtals við 

þau um öll málefni sem að þeim snúa og skipta þau máli. Gefið verður aukið rými til fjölbreyttrar hreyfingar 

innan heildstæðs skóladags og aukin áhersla lögð á útivist og útinám. Markvisst verður unnið að því að efla 

samskiptafærni, félagsfærni og tilfinningagreind barna og fullorðinna með samkennd og félagslegt réttlæti að 

leiðarljósi. 

Nýsköpun og framsækni í námi og leik 

Leitast verður við að skapa umhverfi þar sem börn vinna saman að stærri verkefnum sem tengjast þeirra 

áhugamálum, auðlindum, umhverfis- og samfélagslegum áskorunum. Hlúð verður að umhverfi nýsköpunar í 

skóla- og frístundastarfi með áherslu á framsæknar lausnir þegar kemur að inntaki náms og starfsaðferða. 

Nýsköpunarmiðja menntamála  mun gegna þar lykilhlutverki með stuðningi við skóla- og frístundadeildir í 

hverfum og alla starfsstaði í skóla- og frístundastarfi borgarinnar. 

DRÖG SFS2021090143



Markviss menntun fyrir öll börn 

Með innleiðingu á verkefninu Betri borg fyrir börn í öllum hverfum borgarinnar verður þjónusta færð nær 

börnunum í borginni með farsæld þeirra að leiðarljósi. Leitað verður fjölbreyttra og skapandi lausna til að koma 

til móts við ólíkar þarfir barna í skóla- og frístundastarfi með árangur þeirra og framfarir að leiðarljósi. Gætt 

verði að kynjasamþættingu og jafnrétti í öllu skóla- og frístundastarfi. Með einstaklingsmiðaðri nálgun verði 

stuðlað að félagslegu réttlæti og jafnræði allra barna til náms og virkrar þátttöku. Lögð verður áhersla á að efla 

fjölmenningarlegt skóla- og frístundastarf og virk þátttaka fjöltyngdra barna og foreldra þeirra í skóla- og 

frístundastarfi aukin. 

Hagnýting stafrænnar tækni 

Lögð er áhersla á ábyrga, skapandi og framsækna notkun stafrænnar tækni í gróskufullu skóla- og 

frístundastarfi. Stutt verður við fjölbreyttar þarfir barna og starfsfólks og þeim veitt jöfn tækifæri til að rækta 

hæfileika sína og blómstra í námi og starfi. Heildstæð notkun stafrænnar tækni verði studd af öflugum 

tæknilegum innviðum, notendamiðaðri þjónustu, átaki í persónuverndarmálum, kennslufræðilegri ráðgjöf og 

fjölbreyttri starfsþróun. Stafræn hæfni tekur mið af alþjóðlegum viðmiðum og með umbótamiðuðum 

þróunarverkefnum er hugað sérstaklega að samráði milli starfsstaða sviðsins og stofnana utan þess. Miðlun með 

stafrænni tækni eflir samstarf heimila og starfsstaða og veitir samfélaginu innsýn í öflugt skóla- og frístundastarf 

í borginni 

Húsnæði og búnaður 

Enn frekari áhersla verður lögð á viðhald og endurnýjun húsnæðis og búnaðar til að tryggja heilnæmt og örvandi 

umhverfi fyrir börnin í borginni. Með samtali og samvinnu leikskóla, grunnskóla og frístundastarfs, undir 

handleiðslu skóla- og frístundadeilda í hverfum borgarinnar, verður leitað leiða til að nýta mannvirki innan 

hverfa betur. 

DRÖG SFS2021090143




